
 
 
 
 

კომპილაცია 
გაიდი 

 
 
 

 
 
 
 

________________________________________ 
 
 
________________________________ 

ილიას სახელმწიფო უნივერსიტეტი 
გაიდი შეადგინა ნინო გალდავაძემ                                                                                                                                                                                                                         თბილისი, 2019 
 



 

 

 

 

 

 

 

 

 

 

 

 

 

 

 

ქვემოთ მოცემულ ცხრილში იხილავთ კომპილაციური ნაშრომის ნიმუშს და შესაბამის განმარტებით კომენტარებს, 
რომლებიც დაგეხმარებათ: 

ა)   ნახოთ, როგორ გამოიყურება ორიგინალი კომპილაციური ნაშრომი;  

ბ) გააანალიზოთ, როგორია კომპილაციური ტიპის ნაშრომის ძირითადი სტრუქტურა და რომელი აუცილებელი 
ელემენტები გამოიყენება მისი აგებისთვის. 

 

კომპილაცია 

იგულისხმება ნაშრომი, 
რომელიც აგებულია 

სხვადასხვა ავტორისაგან 
ნასესხები მასალებით და არ 
შეიცავს დამოუკიდებელ 

გამოკვლევასა და დასკვნებს. 

 

კომპილირება 

იგულისხმება კომპილაციური 
ნაშრომის შედგენა. 

აღნიშნული ცნება იმავე 
მნიშვნელობით იხმარება, 
როგორც -კომპილაცია. 

 

კომპილირებული ნაშრომის  
ძირითადი სტრუქტურული ელემენტები 

 
 საკვლევი საკითხის/საკითხების დასმა; 
 საკვლევი საკითხის/საკითხების ირგვლივ არსებული მოსაზრებების 

შეკრება/ანალიზი; 
 საკვლევ საკითხებთან რელევანტურობის დადგენის შემდგომ, 

აღნიშნული მოსაზრებების ნაშრომში მოთავსება, ციტირების, 
პარაფრაზირების ან/და რეზიუმირების სახით; 

 ყოველი ციტატის, პარაფრაზის ან/და რეზიუმეს შემდეგ წყაროს 
დამოწმება. 

 

 შენიშვნა 

 კომპილაციური ნაშრომი არ მოითხოვს მიმოხილული წყაროების გვერდით 
თქვენი კვლევისა და დასკვნების ჩართვას; 

 დაიხსომეთ: კომპილაციურ ნაშრომში პლაგიატის გამოვლენის რისკი იზრდება, 
რადგან ასეთი ტიპის ნაშრომი წარმოადგენს სხვა ავტორების მიერ შექმნილი 
თეორიების ნაკრებს, ამდენად, ყოველ სხვა წყაროდან აღებულ პასაჟთან 
მიუთითეთ წყარო, რათა თავიდან აირიდოთ პლაგიატის საფრთხე. 

კომპილირების ნიმუში შენიშვნები 
 
ნაწყვეტი  
გურამ თევზაძის  
კომპილაციური ნაშრომიდან -  
ანტიკური ფილოსოფია 
 
 
 
ცოდნის თეორიაში პლატონი იბრძვის როგორც სოფისტების რელატივიზმის, ისე 
მატერიალიზმის წინააღმდეგ. ისინი ვერ აფუძნებენო ცოდნას და ზნეობისათვისაც 
საზიანონი არიან. სოფისტები თეორიაში წინააღმდეგობაში ვარდებიან, რადგან ზოგადის 
უარყოფას ზოგადობაზე პრეტენზიით ახდენენ, ვერ ხედავენ, რომ მოძრავის დაშვება 

უძრავის არსებობის ცნობას მოითხოვს, ხოლო რელატურისა კი - აბსოლუტურის [,,თეეტეტი”, 177]. პოლიტიკაში 
სოფისტები ძალის პოლიტიკის გამართლებამდე მიდიან [,,გორგია”, 484]. დემოკრიტეს პლატონი არ ახსენებს, მაგრამ, 
ფაქტიურად, მის საპირისპიროდ აგებს თავის სისტემას. ეს განსაკუთრებით ნათლად “ტიმაიოსში” ჩანს. საერთოდ 
მატერიალისტებს პლატონი უწოდებს “საშინელ ადამიანებს”, რომლებიც აიგივებენ ყოფიერებას და სხეულებრივს, 
არსებულად თვლიან მხოლოდ იმას, რისი შეხებაც შეიძლება [“სოფისტე”, 246]. პლატონისათვის ჭეშმარიტი 
ყოფიერება მხოლოდ გონებით მისაწვდომი უსხეულო იდეებია, ხოლო ის რაც შეგრძნებებისათვის არსებობს, მათი 
ანარეკლია, მიბაძვაა. ფილოსოფიის საწყისი გაკვირვებაა [“თეეტეტი”, 155]. ფილოსოფოსი პრობლემას უნდა 
ხედავდეს იქ, სადაც სხვებისათვის არაფერია საძიებელი. იგი ეძებს იმას, რასაც ემყარება ცოდნის ძალა. ეძებს იმას, 
თუ რაა ცოდნა და ა. შ. იმის დაშვება, რომ ცოდნა მხოლოდ გამოცდილებას ემყარება და ცნების შინაარსი მხოლოდ 
განზოგადებით მიიღება, პლატონს შეუძლებლად მიაჩნდა, რადგან გამოცდილებისეული ცოდნა (მაგ., ეს საგნები 
ტოლია), თავად გულისხმობს წინასწარ რაღაც ცოდნას. მხოლოდ გამოცდილება იმასაც ვერ გვეტყვის, თუ რატომ 
ვუწოდებთ ტოლ საგნებს ტოლს და განსხვავებულს კი – განსხვავებულს. განზოგადებაც შეუძლებელია, თუ წინასწარ 
არ ვიცით ზოგადი [“ფედონი”, 74]. მაგრამ პალტონი არ იტყვის, რომ ჩვენ ვართ ცოდნის საზომი, როგორც ამას 
სოფისტები ამტკიცებდნენ. ის სოკრატეს ეთანხმება, რომ ცოდნის საზომი (ზოგადი, ცნება) ჩვენშია და ეძებს ამ ჩვენი 
არაცდისეული ცოდნის საფუძვლებს იმაში, რომ სული დაბადებამდე ზეგრძნობად სამყაროში არსებობდა და 
გამოცდილების საგნები მხოლოდ ახსენებენ მას იქაურ ცოდნას. ფილოსოფოსის მიზანია მოგონების ეს პროცესი 
სპეციალური მეთოდით აღჭურვოს, სწორად წარმართოს იგი, როგორც ამას სოკრატე აკეთებდა სწორად დასმული 
კითხვებით (ამგვარად უსწავლელ მონა ბავშვს გეომეტრიულ ამოცანას გამოაყვანინებს ე. ი. მის სულში არსებულ 
გაუცნობიერებელ, ანუ დავიწყებულ ცოდნას გაახსენებს [“მენონი”, 82].  

 
 დასაწყისში, ავტორი 

სვამს კონკრეტულ 
საკითხს (პლატონის 
იდეები ცოდნის 
თეორიაზე) და მის 
შესახებ ზოგად 
ინფორმაციას გვაწვდის; 

 შემდგომ, ამავე 
საკითხის ირგვლივ, 
აკეთებს 
პარაფრაზირებებს 
პლატონის სხვადასხვა 
ტექსტებიდან 
(თეეტეტი; გორგია; 
სოფისტე; ტიმაიოსი; 
ფედონი და სხვ.), 
წყაროების დამოწმებით; 

 ტექსტში არ ჩანს 
ავტორისეული ანალიზი და 
დასკვნა; 

 ტექსტი აგებულია 
კონკრეტული საკითხის 
ირგვლივ არსებულ 
მოსაზრებათა შეკრებით, 
უფრო კონკრეტულად 
კი, პარაფრაზირებული 
მონაკვეთების 
შეერთებით. 

 

_______________________________ 

გამოყენებული წყაროები: 

თევზაძე, გურამ. 1995. ანტიკური ფილოსოფია. თბილისი: მეცნიერება. 
უცხო სიტყვათა ლექსიკონი. http://www.nplg.gov.ge/gwdict/index.php?a=term&d=3&t=20030 (03.04.2019). 

